
YASHIL IQTISODIYOT RIVOJLANISHINING 
ISH BILAN BANDLIKKA TA’SIRINI BAHOLASH 
METODOLOGIYASI

Bobojonov To‘lqinbek Maxmud o‘g‘li
Toshkent davlat iqtisodiyot universiteti
Mehnat iqtisodiyoti kafedrasi tayanch doktoranti
ORCID: 0009-0005-1195-0778
E-mail: t.bobojonov@tsue.uz 

Annotatsiya. Mazkur maqolada O‘zbekistonda yashil iqtisodiyotga o‘tish jarayonining bandlikka ta’siri va mehnat 
resurslarining sektorlararo qayta taqsimlanish mexanizmlari tahlil qilinadi. Tadqiqotning maqsadi yashil (green) va 
an’anaviy (brown) sektorlar kesimida ishlab chiqarish omillari hamda bandlik o‘zgarishlarini modellashtirish orqali 
yashil transformatsiyaning kutilayotgan samaradorligini asoslab berishdan iborat. Ishlab chiqarish hajmini baholashda 
sektorlar kesimidagi Cobb-Douglas turidagi funksional model qo‘llanildi, mehnat resurslari harakatini ifodalash uchun 
transformatsiya tenglamasi taklif etildi. Yondashuvda texnologik rivojlanish, kapital oqimi va inson kapitali omillarining 
ishlab chiqarish hamda bandlikka uzviy bog‘liqligi ko‘rsatildi. Tadqiqot natijalari yashil sektor ulushining oshishi kapital 
va texnologiya parametrlarining faollashuvi orqali yangi ish o‘rinlari shakllanishiga turtki berishini asoslaydi. Shuningdek, 
2030-yilgacha qayta tiklanuvchi energiya ulushining ortishi sharoitida resurs tejamkorligi va investitsiya yo‘nalishlaridagi 
siljishlar bandlik transformatsiyasini tezlashtirishi kutilishi qayd etildi. Ilmiy yangilik sifatida bandlik transformatsiyasini 
sektorlararo o‘tish ulushlari orqali ifodalovchi soddalashtirilgan dinamik mexanizm hamda uni Cobb-Douglas modeli bilan 
uyg‘unlashtiruvchi konseptual yondashuv taklif qilindi. Xulosa sifatida yashil iqtisodiyot siyosatini qo‘llab-quvvatlash, 
qayta tayyorlash va malaka oshirish tizimini kuchaytirish bandlikni oshirishning muhim yo‘nalishlari ekani ta’kidlanadi.

Kalit soʻzlar: yashil iqtisodiyot, bandlik, mehnat bozori, yashil ish o‘rinlari, inson kapitali, iqtisodiy o‘sish, ekologik barqarorlik, 
investitsiyalar, Cobb-Douglas ishlab chiqarish funksiyasi, iqtisodiy transformatsiya, mehnat resurslari, barqaror rivojlanish.
Abstract. This article analyzes the impact of the transition to a green economy on employment and the mechanisms 
of inter-sectoral labor reallocation in Uzbekistan. The study aims to substantiate the expected effectiveness of green 
transformation by modeling production factors and employment changes across green and traditional (brown) sectors. A 
sectoral Cobb-Douglas functional model was applied to assess production volume, and a transformation equation was 
proposed to describe labor movement. The approach highlights the interrelation of technological development, capital 
flows, and human capital with production and employment. The results indicate that an increase in the green sector 
share stimulates new job creation through the activation of capital and technology parameters. Furthermore, by 2030, an 
increase in the share of renewable energy is expected to accelerate labor transformation through resource efficiency and 
shifts in investment directions. As a scientific novelty, a simplified dynamic mechanism representing labor transformation 
through inter-sectoral transition shares and its integration with the Cobb-Douglas model is proposed. In conclusion, 
supporting green economy policies, strengthening retraining, and skill development systems are essential measures to 
increase employment.

Key words: green economy, employment, labor market, green jobs, human capital, economic growth, environmental 
sustainability, investments, Cobb-Douglas production function, economic transformation, labor resources, sustainable 
development.

Аннотация. В данной статье анализируется влияние перехода на зеленую экономику на занятость и механизмы 
межсекторного перераспределения трудовых ресурсов в Узбекистане. Цель исследования — обосновать 
ожидаемую эффективность зеленой трансформации путем моделирования факторов производства и изменений 
занятости в зеленом (green) и традиционном (brown) секторах. Для оценки объема производства использовалась 
секторальная функциональная модель Кобба-Дугласа, а для описания движения трудовых ресурсов предложено 
уравнение трансформации. В подходе показана взаимосвязь технологического развития, потоков капитала и 
человеческого капитала с производством и занятостью. Результаты исследования показывают, что рост доли

зеленого сектора стимулирует создание новых рабочих мест за счет активизации параметров капитала и технологий. 
Кроме того, к 2030 году ожидается, что увеличение доли возобновляемой энергии ускорит трансформацию 
занятости за счет эффективного использования ресурсов и смещения инвестиционных направлений. В качестве 
научной новизны предложен упрощенный динамический механизм, отражающий трансформацию занятости 
через доли межсекторного перехода, и концептуальный подход по его интеграции с моделью Кобба-Дугласа. 
В заключение подчеркивается, что поддержка политики зеленой экономики, усиление систем переподготовки и 
повышения квалификации являются важными направлениями увеличения занятости.

Ключевые слова: зеленая экономика, занятость, рынок труда, «зеленые» рабочие места, человеческий капитал, 
экономический рост, экологическая устойчивость, инвестиции, производственная функция Кобба-Дугласа, 
экономическая трансформация, трудовые ресурсы, устойчивое развитие.

K I R I S H
Global iqlim o‘zgarishi, tabiiy resurslardan samarali foydalanilmasligi va ekologik xavfsizlik masalalari 

zamonaviy iqtisodiy rivojlanish modelini qayta ko‘rib chiqishni talab etmoqda. So‘nggi yillarda dunyo 
mamlakatlarida barqaror rivojlanish tamoyillariga asoslangan yashil iqtisodiyot konsepsiyasi iqtisodiy o‘sish, 
resurs tejamkorligi va bandlikni ta’minlashning muhim yo‘nalishi sifatida shakllanmoqda [1]. O‘zbekiston 
Respublikasida ham 2030-yilgacha mo‘ljallangan rivojlanish strategiyasi doirasida qayta tiklanuvchi energiya 
manbalari ulushini oshirish va iqtisodiyotning tarkibiy transformatsiyasini jadallashtirish vazifalari belgilangan. 
Ushbu jarayon mehnat bozori tuzilmasiga bevosita ta’sir ko‘rsatib, sektorlararo bandlik o‘zgarishlarini yuzaga 
keltiradi.

Mazkur tadqiqotning obyekti O‘zbekiston iqtisodiyotida yashil va an’anaviy sektorlar kesimidagi ishlab 
chiqarish hamda bandlik jarayonlaridir. Tadqiqotning predmeti esa yashil iqtisodiyotga o‘tish sharoitida kapital, 
texnologik rivojlanish va mehnat resurslarining sektorlararo qayta taqsimlanish mexanizmlaridir.

Tadqiqotning maqsadi yashil va an’anaviy sektorlar kesimida ishlab chiqarish hajmi hamda bandlik 
dinamikasini modellashtirish orqali yashil transformatsiyaning kutilayotgan iqtisodiy va ijtimoiy samaradorligini 
asoslab berishdan iborat.

Ushbu maqsadga erishish uchun quyidagi vazifalar belgilandi:
– yashil iqtisodiyot va bandlik o‘rtasidagi nazariy bog‘liqlikni tahlil qilish;
– sektorlar kesimida ishlab chiqarish hajmini Cobb-Douglas funksiyasi asosida modellashtirish;
– mehnat resurslarining sektorlararo transformatsiya mexanizmini ishlab chiqish;
– 2030-yilgacha mo‘ljallangan yashil iqtisodiy rivojlanish sharoitida bandlik o‘zgarishlarini baholash va 

amaliy tavsiyalar ishlab chiqish.

M A V Z U G A  O I D  A D A B I Y O T L A R  S H A R H I 
Yashil iqtisodiyot sharoitida bandlikning o‘zgarishi va mehnat bozorining strukturaviy transformatsiyasi 

masalalari xalqaro va milliy ilmiy adabiyotlarda turli yondashuvlar asosida yoritilgan. Xususan, Mark Keese va 
Luca Marcolin yashil transformatsiyaning mehnat bozori uchun risk va imkoniyatlarini konseptual doirada tahlil 
qilib, o‘tish davrida ijtimoiy siyosat, qayta tayyorlash va “cushioning” mexanizmlarining rolini ta’kidlaydi; ya’ni, 
yashil siyosatlar ayrim sohalarda ish o‘rinlariga ta’sir qilishi mumkin, biroq mos siyosatlar qo‘llanilsa, yangi 
bandlik imkoniyatlari ham yaratiladi [2].

Mehnat bozorining “ko‘nikmalar” yo‘nalishidagi adabiyotlarda Strietska-Ilina yashil iqtisodiyotga o‘tishda 
kasblar tarkibining o‘zgarishi, yangi kompetensiyalar va qayta tayyorlash dasturlarining zarurligini asoslaydi; 
ya’ni, bandlik faqat miqdor jihatdan emas, balki sifat jihatidan ham transformatsiyalanadi [3].

Empirik yo‘nalishda esa ayrim tadqiqotlar yashil iqtisodiyot indikatorlari va bandlik o‘rtasidagi bog‘liqlikni 
statistik usullar orqali baholaydi. Masalan, Valeriia Arteeva va Eleonora Markaryan yashil iqtisodiyot 
rivojlanishining bandlikka ta’sirini hududiy ma’lumotlar asosida iqtisodiy-statistik modellarda tahlil qilishga 
urinadi va yashil rivojlanish omillari bandlik dinamikasiga sezilarli ta’sir ko‘rsatishi mumkinligini ko‘rsatadi [4].

O‘zbekiston kontekstida yashil iqtisodiyotga o‘tish bo‘yicha davlat siyosati va institutsional islohotlarni 
yorituvchi amaliy hujjatlar ham muhim manba hisoblanadi. Xususan, UNDPning O‘zbekistonda PAGE hamkorligi 
doirasidagi materiallarida yashil iqtisodiyotga o‘tishni qo‘llab-quvvatlash, monitoring va “green climate finance” 
kabi yo‘nalishlar tilga olinadi; bu esa milliy siyosatning mehnat bozori bilan bog‘liq o‘zgarishlarini tahlil qilish 
uchun institutsional asos beradi [5].

Shu bilan birga, mavjud adabiyotlarda ko‘pincha (1) siyosiy-konsepsual yondashuv yoki (2) alohida empirik 
baholashlar uchrasa-da, yashil (green) va an’anaviy (brown) sektorlar kesimida ishlab chiqarish-bandlik zanjirini 
bir vaqtda, yagona model doirasida ko‘rsatish kamroq uchraydi. Mazkur maqolaning farqli jihati shundaki, unda 

(a) sektorlar kesimida ishlab chiqarish jarayoni Cobb-Douglas turidagi funksional model orqali ifodalanadi 
va (b) bandlikdagi o‘zgarishlar sektorlararo mehnat oqimlari (λ) mexanizmi bilan bog‘lanadi. Natijada, yashil 
transformatsiya sharoitida kapital, texnologiya va inson kapitali omillari kuchayganda bandlik qanday “qayta 
taqsimlanishi” mumkinligi konseptual jihatdan tizimli ko‘rsatib beriladi.

T A D Q I Q O T  M E T O D O L O G I YA S I
Mazkur tadqiqotda yashil iqtisodiyot rivojlanishining bandlik darajasiga ta’sirini baholash uchun iqtisodiy-

matematik modellashtirish usullaridan foydalanildi. Tadqiqot metodologiyasi yashil va an’anaviy sektorlar 
kesimida ishlab chiqarish jarayonlari hamda mehnat resurslarining taqsimlanishini kompleks tahlil qilishga 
qaratilgan.

Yashil iqtisodiyot sharoitida ishlab chiqarish hajmi va bandlik darajasi o‘rtasidagi bog‘liqlikni aniqlash 
maqsadida sektorlar kesimida ishlab chiqarish funksiyasi ishlab chiqildi. Mazkur model iqtisodiyotning ikki 
asosiy sektori – yashil (g) va an’anaviy (b) sektorlar faoliyatini qamrab oladi.

Sektorlar kesimida ishlab chiqarish modeli: Iqtisodiyotda ishlab chiqarish hajmi kapital, mehnat resurslari 
hamda texnologik rivojlanish darajasiga bog‘liq holda shakllanishini ifodalash uchun Cobb-Douglas turidagi 
ishlab chiqarish funksiyasidan foydalanildi.

Bu yerda:
i=b – an’anaviy (brown) sektor; 
i=g – yashil sektor;

 – i-sektor bo‘yicha ishlab chiqarish hajmi;

– kapital resurslari hajmi; 

 – band bo‘lgan mehnat resurslari; 

– texnologik rivojlanish darajasi; 

– inson kapitali va malaka darajasi; 

 – kapitalning ishlab chiqarishdagi elastiklik koeffitsienti.
Mazkur modelga ko‘ra, ishlab chiqarish hajmining oshishi kapital va mehnat resurslaridan samarali 

foydalanishga bog‘liq bo‘lib, ayniqsa yashil sektorda mehnat resurslarining ortishi yangi ish o‘rinlari yaratilishiga 

xizmat qiladi. Yashil sektor bandligi  ning oshishi ushbu sektorda ishlab chiqarish hajmining ortishiga va 
umumiy bandlik darajasining ko‘payishiga olib keladi.  

O’zbekiston iqtisodiyotini 2030-yilgacha rivojlantirish strategiyasi doirasida qayta tiklanuvchi energiya 
manbalari ulushini 40% ga yetkazish rejalashtirilgan. Bu esa yuqoridagi modelda yashil sektor bo’yicha kapital 

( ) va texnologik darajaning ( ) keskin ortishini ko’zda tutadi.

1-jadval. O‘zbekistonda yashil iqtisodiyotga o‘tishning kutilayotgan samaradorligi
Ko‘rsatkichlar 2023-yil (Boshlang‘ich) 2030-yil (Prognoz) Ta’sir turi

Qayta tiklanuvchi energiya 
ulushi ~10% 40% Texnologik rivojlanish 

Yashil sektordagi bandlik Past Yuqori
Mehnat transformatsiyasi 

Energiya samaradorligi O‘rtacha Yuqori Resurs tejamkorligi

Investitsiyalar yo‘nalishi An’anaviy Yashil Kapital oqimi 
Manba: O‘zbekiston Respublikasi Energetika vazirligi ma’lumotlari, IEA prognozlari va muallif hisob-

kitoblari asosida tuzilgan [6].
Mehnat resurslari transformatsiyasi modeli:
Yashil iqtisodiyotga o‘tish jarayonida mehnat resurslari an’anaviy sektordan yashil sektorga o‘tadi. Ushbu 

jarayonni modellashtirish maqsadida mehnat resurslarining sektorlararo qayta taqsimlanishini ifodalovchi 
quyidagi model taklif etildi:

 [7]
Bu yerda:

– dastlabki sektor bandligi;

– i-sektordan boshqa sektorga o‘tish ulushi; 

 –  boshqa sektordan i-sektorga o‘tish ulushi; 

 –  transformatsiyadan keyingi bandlik darajasi. 
Mazkur model mehnat resurslarining yashil iqtisodiyot rivojlanishi natijasida qayta taqsimlanishini ifodalaydi. 

Agar yashil sektorga o‘tish ulushi yuqori bo‘lsa, yashil sektor bandligi ortadi va ekologik yo‘naltirilgan yangi 
ish o‘rinlari shakllanadi. Shu bilan birga, an’anaviy sektor bandligi qisqarishi mumkin, biroq umumiy bandlik 
darajasi yangi texnologiyalar va investitsiyalar hisobiga barqarorlashadi [8].

Metodologiyaning ilmiy ahamiyati: Taklif etilgan metodologiya yashil iqtisodiyot rivojlanishining bandlikka 
ta’sirini sektorlar kesimida baholash imkonini beradi. Mazkur model yordamida:

•	 yashil sektor rivojlanishining bandlikka ta’siri aniqlanadi;
•	 mehnat resurslarining sektorlararo migratsiyasi baholanadi;
•	 yashil iqtisodiyot sharoitida yangi ish o‘rinlarini yaratish mexanizmlari tahlil qilinadi.
Natijada, ishlab chiqilgan metodologiya yashil iqtisodiyot sharoitida bandlikni oshirish istiqbollarini aniqlash 

hamda mehnat bozorini rivojlantirish bo‘yicha ilmiy asoslangan xulosalar chiqarish imkonini beradi [9].

T A H L I L  V A  N A T I J A L A R
Taklif etilgan iqtisodiy-matematik model asosida yashil iqtisodiyot rivojlanishining bandlik darajasiga ta’siri 

sektorlar kesimida tahlil qilindi. Model natijalari yashil iqtisodiyotga o‘tish jarayonida ishlab chiqarish hajmi, 
investitsiyalar va texnologik rivojlanish darajasi bandlik ko‘rsatkichlariga bevosita ta’sir ko‘rsatishini ko‘rsatadi.

Tadqiqot natijalariga ko‘ra, yashil sektor bandligi  ning oshishi ushbu sektorda ishlab chiqarish hajmi 
ortishiga olib keladi. Cobb-Douglas ishlab chiqarish funksiyasi asosida olingan natijalar shuni ko‘rsatadiki, yashil 
sektorda kapital va mehnat resurslarining samarali uyg‘unligi ishlab chiqarish hajmining o‘sishini ta’minlaydi 
hamda yangi ish o‘rinlari yaratishga xizmat qiladi.

Yashil texnologiyalarni joriy etish, qayta tiklanuvchi energiya manbalaridan foydalanish va ekologik 
toza ishlab chiqarish jarayonlarini kengaytirish natijasida mehnat unumdorligi ortadi. Bu esa, o‘z navbatida, 
yangi kasb va mutaxassisliklarga bo‘lgan talabni oshiradi hamda mehnat bozorida yangi segmentlarning 
shakllanishiga olib keladi. Natijada yashil sektor iqtisodiyotda bandlikni oshirishning muhim manbalaridan biri 
sifatida namoyon bo‘ladi.

Model tahlili natijalari yashil iqtisodiyot rivojlanishining umumiy bandlik darajasiga ijobiy ta’sir ko‘rsatishini 
tasdiqlaydi. Yashil investitsiyalarning ortishi ishlab chiqarish hajmining o‘sishiga, yangi texnologiyalarni joriy 
etishga hamda mehnat resurslaridan samarali foydalanishga olib keladi. Natijada iqtisodiyotda yuqori malakali 
ishchi kuchiga bo‘lgan talab ortadi va innovatsion bandlik shakllari rivojlanadi.

Bundan tashqari, yashil iqtisodiyot rivojlanishi kichik biznes va xususiy tadbirkorlik subyektlari uchun yangi 
imkoniyatlar yaratadi. Ekologik toza mahsulotlar ishlab chiqarish, qayta ishlash sanoati hamda xizmat ko‘rsatish 
sohalarining kengayishi yangi ish o‘rinlari tashkil etilishiga xizmat qiladi. Bu esa o‘z navbatida iqtisodiy o‘sishning 
barqarorligini ta’minlash va ijtimoiy farovonlikni oshirishga ijobiy ta’sir ko‘rsatadi.

X U L O S A  V A  T A K L I F L A R
Olingan natijalar yashil iqtisodiyot rivojlanishi bandlikni oshirishning muhim omillaridan biri ekanligini 

ko‘rsatadi. Taklif etilgan model asosida yashil va an’anaviy sektorlar o‘rtasida mehnat resurslarining qayta 
taqsimlanishi iqtisodiyotning tarkibiy transformatsiyasini ta’minlaydi. Shu bilan birga, yashil iqtisodiyotga o‘tish 
jarayonida mehnat bozorida yangi malaka va ko‘nikmalarga bo‘lgan ehtiyoj ortib boradi.

Shu sababli, yashil iqtisodiyot sharoitida bandlikni oshirish uchun bir qator ustuvor yo‘nalishlarga e’tibor 
qaratish zarur. Avvalo, yashil texnologiyalarni keng joriy etish va innovatsion faoliyatni qo‘llab-quvvatlash muhim 
ahamiyat kasb etadi. Zamonaviy ekologik texnologiyalarni ishlab chiqarish jarayonlariga tatbiq etish mehnat 
unumdorligini oshirish bilan birga yangi ish o‘rinlarini yaratishga xizmat qiladi. Shuningdek, mehnat resurslarini 
qayta tayyorlash va ularning malakasini oshirish yashil iqtisodiyot talablariga mos kadrlar tayyorlash imkonini 
beradi. Bu esa mehnat bozorida raqobatbardosh mutaxassislar ulushining ortishiga olib keladi.

Bundan tashqari, yashil investitsiyalarni rag‘batlantirish ham muhim omillardan biri hisoblanadi. Ekologik 
toza ishlab chiqarish va energiya samaradorligini oshirishga qaratilgan investitsiyalar iqtisodiyotda yangi 
tarmoqlar va ish o‘rinlari paydo bo‘lishiga turtki beradi. Ekologik yo‘naltirilgan tadbirkorlikni rivojlantirish esa 
kichik biznes va xususiy sektorning faollashuviga hamda iqtisodiyotda bandlik darajasining oshishiga ijobiy 
ta’sir ko‘rsatadi.

Mazkur chora-tadbirlarni amalga oshirish yashil iqtisodiyotning barqaror rivojlanishini ta’minlash bilan bir 
qatorda, iqtisodiyotda bandlik darajasini oshirish va mehnat bozorining sifat jihatidan takomillashuviga xizmat 
qiladi.

